
Сценарий «Көмүс күһүн бэлэҕэ» 

Кылаас: алын сүһүөх 

Учуутал: Вензель Саина Валерьевна 

Сыала: көмүс күһүн бэлиэлэрин билэллэрин чиҥэтии. Таабырын таайар 

дьоҕурдарын сайыннарыы, оҕуруот аһа киһиэхэ туһалааҕын үөрэтии. 

- Үтүө күнүнэн, оҕолор! Бүгүн биһиэхэ бырааһынньык. Туох бырааһынньыга 

буоларын таабырыны таайан билиэххит. Болҕойон истэбит. 

Күн сылытыан баҕарбат, 

Сэбирдэхтэр саһаран түһэллэр. 

Сотору, сотору ардах түһэр, 

Тоҥоруу буолар, 

Көтөрдөр бараллар. 

- Бу хаһан буоларый? (күһүн). Күһүн хайдах таҥнабытый? Өссө күһүн тугу 

гынабытый? Ханнык сир астарын билэбит? (оҕолор эппиэттэрэ). 

- Бүгүн биһиги күһүҥҥү тыа устун дьаарбайа барыахпыт. Күһүнү сөбүлүүгүт дуо? 

Күһүн кэлбит бэлиэлэрин ааттаталаан эрэ (от-мас саһарар, тымныйар, сир, 

оҕуруот аһа хомуллар, көтөрдөр итии дойдуга көтөллөр). 

- Маладьыастар! 

- Онтон күһүн туһунан хоһооннору төһө билэҕит?  

- Билигин мин эһиэхэ таабырын таайтарыам. 

1. Кыһыл дьүһүннээх, элбэх битэмииннээх, төгүрүк быһыылаах, оҕуруокка 

үүнэр (помидор). 

2. Сүүс сонноох, биир да тимэҕэ суох (хаппыыста). 

3. Төбөтө суох да сэлээппэлээх, атахтаах да саппыкыта суох баар үһү (тэллэй). 

4. Сүүс киһи түннүгэ суох дьиэҕэ олороллор үһү (оҕурсу). 

5. Таһа түүлээх, иһэ от күөх, минньигэс ас баар үһү (киви). 

Оонньуулар: 

«Сэбирдэх» 

Ким саамай элбэх сэбирдэҕи хомуйбут – ол кыайар. 



«Оҕуруот аһын таай» 

Оҕолор ыытааччы иннигэр тураллар. Ыытааччы уочаратынан оҕуруот аһын, 

фруктаны эбэтэр сир аһын этэр. Оҕуруот аһа буоллаҕына олоро түһэллэр, 

фрукта буоллаҕына илиилэрин үөһээ ууналлар. Бүтэһик олорбут оҕо 

оонньууттан туоруур. 

«Дьүһүннээх астар» 

Араас дьүһүннээх илиистэр бэлэмнэнэллэр. Саппыйа иһигэр угабыт. Оҕолор 

биирдии илииһи таһааран, дьүһүнүн көрөн сир аһын эбэтэр оҕуруот аһын 

этэллэр. 

«Ким элбэх тылы этиэй?» 

Ыытааччы ыйытар, оҕолор хоруйдаан иһэллэр: от күөх туох баарый? маҥан туох 

баарый? кыһыл туох баарый? (тулалыыр эйгэлэригэр туһааннаах өҥҥө сөп 

түбэһэр туох баарын этиэхтээхтэр). Бу оонньууга оҕо төһө баҕарар тылы этиэн 

сөп, ким элбэх тылы эппит – ол кыайар. 

«Уруһуй» 

Харахтарын симэн тиит, хатыҥ эбэтэр харыйа уруһуйдууллар.  

- Манан биһиги оонньууларбыт бүтэллэр, аны дьиэҕэ сорудахха оҥорбут 

композицияларгытын кытта билсиэххэйин (айылҕа матырыйаалыттан). 

- Оҕолор, ытыскытын күүскэ таһынан бүгүҥҥү күнү сөбүлээбиккитин биллэриҥ 

эрэ. Маладьыастар, көрсүөххэ диэри! 

 


